
1103/1         BAHASA MELAYU 1 
 

 
 
1.0 INSTRUMEN PENTAKSIRAN 

 
            Kod Mata Pelajaran:  1103/1 
 Bentuk Ujian:  Ujian Subjektif 
 Markah Penuh:  100 Markah 
 Masa:   2 Jam 
 

1.1 REKA BENTUK INSTRUMEN PENTAKSIRAN 
 

Kertas 1 mengandungi 2 bahagian, iaitu Bahagian A dan Bahagian B. 
 

Bahagian A:   Mengandungi 1 soalan (30 markah).  
Soalan wajib dijawab. 
 

Bahagian B:   Mengandungi 4 soalan pilihan (70 markah).  
Calon perlu menjawab 1 soalan sahaja. 

 
2.0 PRESTASI CALON 

 
2.1 PRESTASI CALON BAHAGIAN A 

 
2.1.1 Prestasi Keseluruhan 

 
Secara keseluruhannya, calon memahami tugasan soalan dengan 
tepat dan dapat menghuraikan idea dengan jelas. Bagi calon 
cemerlang, kematangan dalam menyampaikan idea terserlah dengan 
huraian jelas dan contoh yang sesuai. Calon juga dapat membuktikan 
kemampuan mereka menguasai tatabahasa Bahasa Melayu. Walau 
bagaimanapun, masih terdapat segelintir calon yang gagal menguasai 
kemahiran menulis dan tidak dapat menyampaikan idea dengan baik 
dan berkesan. 

 
2.1.2 PRESTASI MENGIKUT KUMPULAN CALON 

 
Kumpulan Prestasi Tinggi 

 
Karangan calon menepati tema soalan. Idea dihuraikan dengan jelas 
dan matang, disertakan dengan contoh yang sesuai. Bahasa calon 
pula gramatis dari aspek kata dan ayat, kosa kata luas serta tepat. 
Penggunaan tanda baca betul dan tepat. Wacananya lengkap dan 
unsur bahasa yang digunakan bervariasi. Calon turut menggunakan 
ungkapan yang menarik. 
 
Kumpulan Prestasi Sederhana 

 
Jawapan calon masih menepati tugasan berdasarkan bahan 
rangsangan yang diberikan. Idea yang dikemukakan masih relevan 
dengan kehendak tugasan dan huraian idea disampaikan dengan jelas. 
Dari aspek bahasa, calon masih menggunakan bahasa yang gramatis 
dari segi kosa kata dan pembinaan ayat. Walau bagaimanapun, 
penggunaan kosa kata masih umum dan agak terhad. Wacana yang 
dihasilkan masih lengkap, manakala unsur bahasa yang digunakan 
masih menunjukkan sedikit variasi. 

2.2 KUPASAN JAWAPAN BAHAGIAN A  
 

Grafik di bawah menunjukkan maklumat berkaitan dengan tabiat merokok dalam 
kalangan murid sekolah di negara kita. 
 
Berdasarkan maklumat tersebut, huraikan pendapat anda tentang tabiat merokok 
dalam kalangan murid sekolah di negara kita. 

 
Panjang huraian anda hendaklah antara 150 hingga 200 patah perkataan.  
 

 Calon dikehendaki menghuraikan usaha-usaha menangani tabiat merokok dalam 
kalangan murid sekolah iaitu mengadakan kempen Tak Nak Merokok dan kuat 
kuasa larangan merokok/kawasan larangan merokok/undang-undang 

Contoh Jawapan Calon Prestasi Tinggi 

